
Shri Arhan Namasahasrasamuchchayah

శ్రీఅర్హన్నామసహస్రసముచ్చయః  

(శ్రీహేమచన్ద్రాచార్యవిరచితః  )

అథ శ్రీఅర్హన్నామసహస్రసముచ్చయః    ।
అర్హం  నామాపి కర్ణాభ్యాం  శ‍ృణ్వన్ వాచా సముచ్చరన్ ।
జీవః పీవరపుణ్యశ్రీర్లభతే   ఫలముత్తమమ్ ॥ ౧॥
అతఏవ ప్రతిప్రాతః   సముత్థాయ  మనీషిభిః ।
భక్త్యాఽష్టాగ్రసహస్రార్హన్నామోచ్చారో     విధీయతే ॥ ౨॥
ఓం శ్రీమానర్హన్   జినః స్వామీ స్వయమ్భూః శమ్భురాత్మభూః ।
స్వయమ్ప్రభుః ప్రభుర్భోక్తా  విశ్వభూరపునర్భవః ॥ ౩॥
విశ్వాత్మా విశ్వలోకేశో విశ్వతశ్వక్షురక్షరః ।
విశ్వవిద్ విశ్వవిద్యేశో విశ్వయోనిరనీశ్వరః ॥ ౪॥
విశ్వదృశ్వా విభుర్ధాతా  విశ్వేశో విశ్వలోచనః ।
విశ్వవ్యాపీ విధుర్వేధాః శాశ్వతో విశ్వతోముఖః ॥ ౫॥
విశ్వపో విశ్వతః పాదో విశ్వశీర్షః  శుచిశ్రవాః  ।
విశ్వదృగ్ విశ్వభూతేశో విశ్వజ్యోతిరనశ్వరః ॥ ౬॥
విశ్వసృట్ విశ్వసూర్విశ్వేట్ విశ్వభుక్ విశ్వనాయకః ।
విశ్వాశీ విశ్వభూతాత్మా విశ్వజిద్ విశ్వపాలకః ॥ ౭॥
విశ్వకర్మా జగద్విశ్వోం విశ్వమూర్త్తిర్జినేశ్వరః  ।
భూతభావిభవద్భర్త్తా  విశ్వవైద్యో  యతీశ్వరః ॥ ౮॥
సర్వాదిః సర్వదృక్ సార్వః సర్వజ్ఞః  సర్వదర్శనః ।
సర్వాత్మా సర్వలోకేశః సర్వవిత్ సర్వలోకజిత్ ॥ ౯॥
సర్వగః సుశ్రుతః  సుశ్రూః  సువాక్ సూరిబహుశ్రుతః  ।
సహస్రశీర్షః   క్షేత్రజ్ఞః   సహస్రాక్షః  సహస్రపాత్  ॥ ౧౦॥

1



శ్రీఅర్హన్నామసహస్రసముచ్చయః  

యుగాదిపురుషో బ్రహ్మా  పఞ్చబ్రహ్మమయః  శివః ।
బ్రహ్మవిద్  బ్రహ్మతత్త్వజ్ఞో  బ్రహ్మయోనిరయోనిజః  ॥ ౧౧॥
బ్రహ్మనిష్ఠః   పరబ్రహ్మ  బ్రహ్మాత్మా  బ్రహ్మసమ్భవః  ।
బ్రహ్మ  బ్రహ్మపతిర్బ్రహ్మచారీ  బ్రహ్మపదేశ్వరః  ॥ ౧౨॥
విష్ణుర్జిష్ణుర్జయీ     జేతా జినేన్ద్రో  జినపుఙ్గవః  ।
పరః పరతరః సూక్ష్మః పరమేష్ఠీ సనాతనః ॥ ౧౩॥

॥ ౧౦౦॥
జిననాథో జగన్నాథో జగత్స్వామీ జగత్ప్రభుః ।
జగత్పూజ్యో జగద్వన్ద్యో  జగదీశో జగత్పతిః ॥ ౧౪॥
జగన్నేతా జగజ్జేతా  జగన్మాన్యో జగద్విభుః ।
జగజ్జ్యేష్ఠో  జగచ్ఛ్రేష్ఠో జగద్ధ్యేయో  జగద్ధితః  ॥ ౧౫॥
జగదర్చ్యో జగద్బన్ధుర్జగచ్ఛాస్తా   జగత్పితా ।
జగన్నేత్రో జగన్మైత్రో  జగడీపో జగద్గురుః  ॥ ౧౬॥
స్వయఞ్జ్యోతిరజోఽజన్మా  పరన్తేజః పరమ్మహః ।
పరమాత్మా శమీ శాన్తః పరఞ్జ్యోతిస్తమోఽపహః  ॥ ౧౭॥
ప్రశాన్తారిరనన్తాత్మా యోగీయోగీశ్వరో గురుః ।
అనన్తజిదనన్తాత్మా భవ్యబన్ధురబన్ధనః   ॥ ౧౮॥
శుద్ధబుద్ధిః   ప్రబుద్ధాత్మా   సిద్ధార్థః   సిద్ధశాసనః  ।
సిద్ధః  సిద్ధాన్తవిద్   ధ్యేయః సిద్ధః  సాధ్యః సుధీః సుగీః ॥ ౧౯॥
సహిష్ణురచ్యుతోఽనన్తః  ప్రభవిష్ణుర్భవోద్భవః   ।
స్వయమ్భూష్ణురసమ్భూష్ణుః   ప్రభూష్ణురభయోఽవ్యయః   ॥ ౨౦॥
దివ్యభాషాపతిర్దివ్యః  పూతవాక్ పూతశాసనః ।
పూతాత్మా పరమజ్యోతిర్ధర్మాధ్యక్ష్యో  దమీశ్వరః ॥ ౨౧॥
నిర్మోహో నిర్మదో నిఃస్వో నిర్దమ్భో  నిరుపద్రవః  ।
నిరాధారో నిరాహారో నిర్లోభో  నిశ్చలోఽచలః ॥ ౨౨॥
నిష్కామీ నిర్మమో నిష్వక్ నిష్కలఙ్కో నిరఞ్జనః  ।
నిర్గుణో  నీరసో నిర్భీర్నిర్వ్యాపారో నిరామయః ॥ ౨౩॥

నిర్నిమేషో నిరాబాధో నిర్ద్వన్ద్వో   నిష్క్రియోఽనఘః ।
నిఃశఙ్కశ్చ నిరాతఙ్కో నిష్కలో నిర్మలోఽమలః ॥ ౨౪॥

॥ ౨౦౦॥
తీర్థకృత్  తీర్థసృట్  తీర్థఙ్కరస్తీర్థఙ్కరః   సుదృక్ ।
తోర్థకర్త్తా   తీర్థభర్త్తా   తీర్థేశస్తీర్థనాయకః    ॥ ౨౫॥
సుతీర్థోఽధిపతితీర్థసేవ్యస్తీర్థికనాయకః     ।
ధర్మతీర్థకరస్తీర్థప్రణేతా    తీర్థకారకః  ॥ ౨౬॥
తీర్థాధీశో  మహాతోర్థస్తీర్థస్తీర్థవిధాయకః      ।
సత్యతీర్థఙ్కరస్తీర్థసేవ్యస్తీర్థికతాయకః     ॥ ౨౭॥
తీర్థనాథస్తీర్థరాజస్తీర్థేట్    తీర్థప్రకాశకః   ।
తీర్థవన్ద్యస్తీర్థముఖ్యస్తీర్థారాధ్యః      సుతీర్థికః  ॥ ౨౮॥
స్థవిష్ఠః   స్థవిరో  జ్యేష్ఠః  ప్రేష్ఠః   ప్రష్ఠో  వరిష్ఠధీః  ।
స్థేష్ఠో  గరిష్ఠో వంహిష్ఠో శ్రేష్ఠోఽణిష్ఠో   గరిష్ఠధీః  ॥ ౨౯॥
విభవో విభయో వీరో విశోకో విరజో జరన్ ।
విరాగో విమదోఽవ్యక్తో వివిక్తో వీతమత్సరః ॥ ౩౦॥
వీతరాగో గతద్వషో వీతమోహో విమన్మథః ।
వియోగోయోగవిద్ విద్వాన్ విధాతా వినయీ నయీ ॥ ౩౧॥
క్షాన్తిమాన్ పృథివీమూర్త్తిః శాన్తిభాక్ సలిలాత్మకః ।
వాయుమూర్త్తిరసఙ్గాత్మా  వహ్నిమూర్తిరధర్మధక్ ॥ ౩౨॥
సుయజ్వా యజమానాత్మా సుత్రామస్తోమపూజితః  ।
ఋత్విగ్ యజ్ఞపతిర్యాజ్యో  యజ్ఞాఙ్గమస్తం   హవిః ॥ ౩౩॥
సోమమూర్త్తిః సౌమ్యాత్మా సూర్యమూర్తిర్మహాప్రభః  ।
వ్యోమమూర్త్తిరమూర్త్తాత్మా నీరజా వీరజాః శుచిః ॥ ౩౪॥
మన్త్రవిన్మన్త్రకృన్మన్త్రీ   మన్త్రమూర్త్తిరనన్తరః   ।
స్వతన్త్రః  సూత్రకృత్  స్వత్రః  కృతాన్తశ్చ కృతాన్తకృత్ ॥ ౩౫॥

॥ ౩౦౦॥
కృతీ కృతార్థః  సంస్కృత్యః కృతకృత్యః కృతకృతుః ।
నిత్యో మృత్యుఞ్జయోఽమృత్యురమృతాత్మాఽమృతోద్భవః  ॥ ౩౬॥
హిరణ్యగర్భః శ్రీగర్భః  ప్రభూతవిభవోఽభవః  ।
స్వయమ్ప్రభః ప్రభూతాత్మా  భవో భావో భవాన్తకః ॥ ౩౭॥
మహాశోకధ్వజోఽశోకః కః స్రష్టా  పద్మవిష్టరః  ।
పద్మేశః పద్మసమ్భూతిః పద్మనాభిరనుత్తరః ॥ ౩౮॥
పద్మయోనిర్జగద్యోనిరిత్యః  స్తుత్యః స్తుతీశ్వరః ।
స్తవనార్హో హృషీకేశోఽజితో జేయః కృతక్రియః  ॥ ౩౯॥
విశాలో విపుక్షోద్యోతిరతులోఽచిన్త్యవైభవః  ।
సుసంవృత్తః సుగుప్తాత్మా శుభంయుః శుభకర్మకృత్ ॥ ౪౦॥
ఏకవిద్యో మహావైద్యో  మునిః పరివృఢో దృఢః ।
పతిర్విద్యానిధిః సాక్షీ వినేతా వితాన్తకః ॥ ౪౧॥
పితా పితామహః పాతా పవిత్రః  పావనో గతిః ।
త్రాతా  భిషగ్వరో వర్యో వరదః పారదః పుమాన్ ॥ ౪౨॥
కవిః పురాణపురుషో వర్షీయాన్  ఋషభః పురః ।
ప్రతిష్ఠాప్రసవో    హేతుర్భువనైకపితామహః  ॥ ౪౩॥
శ్రీవత్సలక్షణేశ్లక్షణో   లక్షణ్యః శుభలక్షణః ।
నిరక్షః పుణ్డరీకాక్షః  పుష్కలః పుష్కలేక్షణః ॥ ౪౪॥
సిద్ధిదః  సిద్ధసఙ్కల్పః  సిద్ధాత్మా  సిద్ధశాసనః  ।
బుద్ధబోధ్యో  మహాబుద్ధిర్వర్ధమానో   మహర్ద్ధికః  ॥ ౪౫॥
వేదాఙ్గో వేదవిద్ వేద్యో జాతరూపో విదాంవరః ।
వేదవేద్యః స్వసంవేద్యో వివేదో వదతాంవరః ॥ ౪౬॥

॥ ౪౦౦॥
సుధర్మా ధర్మధీర్ధర్మో  ధర్మాత్మా ధర్మదేశకః ।
ధర్మచక్రీ దయాధర్మః శుద్ధధర్మో  వృషధ్వజః ॥ ౪౭॥

వృషకేతుర్వృషాధీశో వృషాఙ్కశ్చ వృషోద్భవః ।
హిరణ్యనాభిర్భూతాత్మా భూతభృద్ భూతభావనః ॥ ౪౮॥
ప్రభవో  విభవో భాస్వాన్ ముక్తః శక్తోఽక్షయోఽక్షతః ।
కూటస్థః  స్థాణురక్షోభ్యః  శాస్తా నేతాఽచల స్థితిః  ॥ ౪౯॥
అగ్రణీర్గ్రామణీర్గ్రణ్యో    గణ్యగణ్యో గణాగ్రణీః  ।
గణాధిపో గణాధీశో గణజ్యేష్ఠో గణార్చితః ॥ ౫౦॥
గుణాకరో గుణామ్భోధిర్గుణజ్ఞో  గుణవాన్ గుణీ ।
గుణాదరో గుణోచ్ఛేదీ సుగుణోఽగుణవర్జితః  ॥ ౫౧॥
శరణ్యః పుణ్యవాక్ పూతో వరేణ్యః పుణ్యగోర్గుణః  ।
అగణ్యపుణ్యధోః పుణ్యః పుణ్యకృత్ పుణ్యశాసనః ॥ ౫౨॥
అతీన్ద్రోఽతీన్ద్రియోఽధీన్ద్రో    మహేన్ద్రోఽతీన్ద్రియార్థదృక్    ।
అతీన్ద్రియో  మహేన్ద్రార్చ్యో  మహేన్ద్రమహితో  మహాన్ ॥ ౫౩॥
ఉద్భవః కారణం కర్త్తా  పారగో భవతారకః ।
అగ్రాహ్యో  గహనం గుహ్యః పరద్ధిః  పరమేశ్వరః ॥ ౫౪॥
అనన్తర్ద్ధిరమేయర్ద్ధిరచిన్త్యర్ద్ధిః    సమగ్రధీః  ।
ప్రాగ్ర్యః   ప్రామ్యహరోఽత్యగ్రః   ప్రత్యగ్రోఽగ్రోఽగ్రిమోఽగ్రజః      ॥ ౫౫॥
ప్రాణకః  ప్రణవః  ప్రాణః  ప్రాణదః  ప్రాణితేశ్వరః  ।
ప్రధానమాత్మా  ప్రకృతిః  పరమః పరమోదయః ॥ ౫౬॥

॥ ౫౦౦॥
మహాజినో మహాబుద్ధో మహాబ్రహ్మా  మహాశివః ।
మహావిష్ణుర్మహాజిదణుర్మహానాథో  మహేశ్వరః ॥ ౫౭॥
మహాదేవో మహాస్వామీ మహారాజో మహాప్రభుః  ।
మహాచన్ద్రో  మహాదిత్యో మహాశూరో మహాగురుః ॥ ౫౮॥
మహాతపా మహాతేజా మహోదర్కో మహామయః ।
మహాయశో మహాధామా మహాసత్త్వో మహాబలః ॥ ౫౯॥
మహాధైర్యో  మహావీర్యో మహాకాన్తిర్మహాద్యుతిః ।
మహాశక్తిర్మహాజ్యోతిర్మహాభూతిర్మహాధృతిః ॥ ౬౦॥

మహామతిర్మహానీతిర్మహాక్షాన్తిర్మహాకృతిః ।
మహాకీత్తిర్మహాస్ఫూర్తిర్మహాప్రజ్ఞో  మహోదయః ॥ ౬౭॥
మహాభాగో మహాభోగో మహారూపో మహావపుః ।
మహాదానో మహాజ్ఞానో  మహాశాస్తా మహామహః ॥ ౬౮॥
మహామునిర్మహామౌనీ మహాధ్యానో మహాదమః ।
మహాక్షమో మహాశీలో మహాయోగో మహాలయః ॥ ౬౯॥
మహావ్రతో  మహాయజ్ఞో మహాశ్రేష్ఠో  మహాకవిః ।
మహామన్త్రో మహాతన్త్రో మహోపాయో మహానయః ॥ ౭౦॥
మహాకారుణికో మన్తా మహానాదో మహాయతిః ।
మహామోదో మహాఘోషో మహేజ్యో మహసామ్పతిః ॥ ౭౧॥
మహావీరో మహాధీరో మహాధుర్యో మహేష్ఠవాక్  ।
మహాత్మా మహసాం ధామ మహర్షిర్మహితోదయః  ॥ ౭౨॥
మహాముక్తిర్మహాగుప్తిర్మహాసత్యో మహార్జవః  ।
మహాబుద్ధిర్మహాసిద్ధిర్మహాశౌచో   మహావశీ ॥ ౭౩॥
మహాధర్మా మహాశర్మా మహాత్మజ్ఞో మహాశయః ।
మహామోక్షో మహాసౌఖ్యో మహానన్దో మహోదయః ॥ ౭౪॥

॥ ౬౦౦॥
మహాభవాబ్ధిసన్తారీ  మహామోహారిసూదనః ।
మహాయోగీశ్వరారాధ్యో మహాముక్తిపదేశ్వరః ॥ ౭౫॥
ఆనన్దో నన్దనో  నన్దో వన్ద్యో  నన్ద్యోఽభినన్దనః   ।
కామహా కామదః కామ్యః కామధేనురరిఞ్జయః  ॥ ౭౬॥
మనఃక్లేశాపహః  సాధురుత్తమోఽఘహరో హరః ।
అసఙ్ఖ్యేయః  ప్రమేయాత్మా  శమాత్మా ప్రశమాకరః  ॥ ౭౭॥
సర్వయోగీశ్వరశ్చిన్త్యః శ్రుతాత్మా  విష్టరశ్రవాః   ।
దాన్తాత్మా దమతీర్థేశో యోగాత్మాయోగసాధకః ॥ ౭౮॥
ప్రమాణపరిధిర్దక్షో   దక్షిణోఽధ్వర్యురధ్వరః ।

ప్రక్షీణబన్ధః   కర్మారిః క్షేమకృత్క్షేమశాసనః  ॥ ౭౯॥
క్షేమీ క్షేమఙ్కరోఽక్షయ్యః క్షేమధర్మా క్షమాపతిః ।
అగ్రాహ్యో  జ్ఞానివిజ్ఞేయో   జ్ఞానిగమ్యో  జినోత్తమః ॥ ౮౦॥
జినేన్దుర్జనితానన్దో   మునీన్దుర్దున్దుభిస్వనః    ।
మునీన్ద్రవన్ద్యో   యోగీన్ద్రో  యతీన్ద్రో  యతినాయకః ॥ ౮౧॥
అసంస్కృతః సుసంస్కారః ప్రాకృతో  వైకృతాన్తవిత్  ।
అన్తకృత్ కాన్తగుః కాన్తశ్చిన్తామణిరభీష్టదః  ॥ ౮౨॥
అజితో జితకామారిరమితోఽమితశాసనః ।
జితక్రోధో  జితామిత్రో జితక్లేశో  జితాన్తకః ॥ ౮౩॥
సత్యాత్మా సత్యవిజ్ఞానః  సత్యవాక్ సత్యశాసనః ।
సత్యాశీః సత్యసన్ధానః  సత్యః సత్యపరాయణః ॥ ౮౪॥
సదాయోగః సదాభోగః సదాతృప్తః సదాశివః ।
సదాగతిః సదాసౌఖ్యః సదావిద్యః సదోదయః ॥ ౮౫॥
సుఘోషః సుముఖః సౌమ్యః సుఖదః సుహితః సుహృత్ ।
సుగుప్తో గుప్తిభృద్ గోప్తా గుప్తాక్షో గుప్తమానసః ॥ ౮౬॥

॥ ౭౦౦॥
బృహద్ బృహస్పతిర్వాగ్మీ వాచస్పతిరుదారధీః ।
మనీషీ ధిషణో ధీమాన్ శేముషీశో గిరామ్పతిః ॥ ౮౭॥
నైకరూపో  నయోత్తుఙ్గో నైకాత్మా  నైకధర్మకృత్  ।
అవిజ్ఽమేయోఽప్రతర్క్యాత్మా  కృతజ్ఞః  కృతలక్షణః ॥ ౮౮॥
జ్ఞానగర్భో  దయాగర్భో రత్నగర్భః ప్రభాస్వరః  ।
పద్మగర్భో జగద్గర్భో  హేమగర్భః సుదర్శనః ॥ ౮౯॥
లక్ష్మీశః సదయోఽధ్యక్షో దృఢయోనిర్నగీశితా ।
మనోహరో మనోజ్ఞోఽర్హో  ధీరో గమ్భీరశాసనః ॥ ౯౦॥
ధర్మయూపో దయాయాగో ధర్మనేమిర్మునీశ్వరః ।
ధర్మచక్రాయుధీ  దేవః కర్మహా ధర్మఘోషణః ॥ ౯౧॥

స్థేయాన్  స్థవీయాన్  నేదీయాన్ దవీయాన్ దూరదర్శనః ।
సుస్థితః  స్వాస్థ్యభాక్  సుస్థో నీరజస్కో గతస్పృహః ॥ ౯౨॥
వశ్యేన్ద్రియో  విముక్తాత్మా నిఃసపత్నో జితేన్ద్రియః  ।
శ్రీనివాసశ్చతుర్వక్త్రశ్చతురాస్యశ్చతుర్ముఖః   ॥ ౯౩॥
అధ్యాత్మగమ్యోఽగమ్యాత్మాయోగాత్మాయోగివన్దితః  ।
సర్వత్రగః  సదాభావీ త్రికాలవిషయార్థదృక్   ॥ ౯౪॥
శఙ్కరః సుఖదో దాన్తో దమీ క్షాన్తిపరాయణః ।
స్వానన్దః  పరమానన్దః  సూక్ష్మవర్చాః పరాపరః ॥ ౯౫॥
అమోఘోఽమోఘవాక్ స్వాజ్ఞో దివ్యదృష్టిగోచరః  ।
సురూపః సుభగస్త్యాగీ మూర్తోఽమూర్తః సమాహితః ॥ ౯౬॥

॥ ౮౦౦॥
ఏకోఽనేకో నిరాలమ్బోఽనీదృగ్ నాథో నిరన్తరః ।
ప్రార్థ్యోఽభ్యర్థ్యః    సమభ్యర్చ్యస్త్రిజగన్మఙ్గలోదయః   ॥ ౯౭॥
ఈశోఽధీశోఽధిపోఽధీన్ద్రో  ధ్యేయోఽమేయో దయామయః ।
శివః శూరః శుభః సారః శిష్టః  స్పష్టః  స్ఫుటోఽస్ఫుటః ॥ ౯౮॥
ఇష్టః  పుష్టః  క్షమోఽక్షామోఽకాయోఽమాయోఽస్మయోఽమయః ।
దృశ్వోఽదృశ్యోఽణురస్థూలో  జీర్ణో నవ్యో గురుర్లఘుః  ॥ ౯౯॥
స్వభూః స్వాత్మా స్వయమ్బుద్ధః  స్వేశః స్వైరీశ్వరః  స్వరః ।
ఆద్యోఽలచయోఽపరోఽరూపోఽస్పర్శోఽశాష్టోఽరిహాఽరుహః  ॥ ౧౦౦॥
దీప్తోఽలేశ్యోఽరసోఽగన్ధోఽచ్ఛేద్యోఽభేద్యోఽజరోఽమరః  ।
ప్రాజ్ఞో  ధన్యో యతిః పూజ్యో మహ్యోఽర్చ్యః ప్రశమీ  యమీ ॥ ౧౦౧॥
శ్రీశః  శ్రీన్ద్రః   శుభః సుశ్రీరుత్తమశ్రీః   శ్రియః  పతిః ।
శ్రీపతిః  శ్రీపరః  శ్రీపః  సచ్ఛ్రీః శ్రీయుక్  శ్రియాశ్రితః   ॥ ౧౦౨॥
జ్ఞానీ  తపస్వీ తేజస్వీ యశస్వీ బలవాన్ బలీ ।
దానీ ధ్యానీ మునిమౌన్నీ లయీ లక్ష్యః క్షయీ క్షమీ ॥ ౧౦౩॥
లక్ష్మీవాన్ భగవాన్ శ్రేయాన్  సుగతః సుతనుర్బుధః ।
బుద్ధో వృద్ధః  స్వయంసిద్ధః  ప్రోచ్చః  ప్రాంశుః  ప్రభామయః  ॥ ౧౦౪॥

శ్రీఅర్హన్నామసహస్రసముచ్చయః  

॥ ౯౦౦॥
ఆదిదేవో దేవదేవః పురుదేవోఽధిదేవతా ।
యుగాదీశోయుగాధీశోయుగముఖ్యోయుగోత్తమః ॥ ౧౦౫॥
దీప్తః ప్రదీప్తః   సూర్యాభోఽరిఘ్నోఽవిఘ్నోఽఘనో ఘనః ।
శత్రుఘ్నః  ప్రతిఘస్తుఙ్గోఽసఙ్గః    స్వఙ్గోఽగ్రగః   సుగః ॥ ౧౦౬॥
స్యాద్వాదీ దివ్యగీర్దివ్యధ్వనిరుద్దామగీః   ప్రగీః  ।
పుణ్యవాగర్త్ర్యవాగర్ధమాగధీయోక్తిరిద్ధగీః    ॥ ౧౦౭॥
పురాణపురుషోఽపూర్వోఽపూర్వశ్రీః  పూర్వదేశకః ।
జినదేవో జినాధీశో జిననాథో జినాగ్రణీః  ॥ ౧౦౮॥
శాన్తినిష్ఠో మునిజ్యేష్ఠః  శివతాతిః శివప్రదః  ।
శాన్తికృత్ శాన్తిదః శాన్తిః కాన్తిమాన్ కామితప్రదః  ॥ ౧౦౯॥
శ్రియాన్నిధిరధిష్ఠానమప్రతిష్ఠః     ప్రతిష్టితః   ।
సుస్థితః  స్థావరః  స్థాణుః  పృథీయాన్ ప్రథితః  పృథుః ॥ ౧౧౦॥
పుణ్యరాశిః శ్రియోరాశిస్తే  జోరాశిరసంశయీ ।
జ్ఞానోదధిరనన్తౌజా  జ్యోతిమూర్త్తిరనన్తధీః  ॥ ౧౧౧॥
విజ్ఞానోఽప్రతిమో   భిక్షుర్ముక్షుర్మునిపుఙ్గవః  ।
అనిద్రాలురతన్ద్రాలుర్జాగరూకః    ప్రమామయః  ॥ ౧౧౨॥
కర్మణ్యః కర్మఠోఽకుణ్ఠో రుద్రో భద్రోఽభయఙ్కరః  ।
లోకోత్తరో లోకపతిర్లోకేశో  లోకవత్సలః ॥ ౧౧౩॥
త్రిలోకీశస్త్రికాలజ్ఞస్త్రినేత్రస్త్రిపురాన్తకః       ।
త్ర్యమ్బకః  కేవలాలోకః కేవలీ కేవలేక్షణః ॥ ౧౧౪॥
సమన్తభద్రః  శాన్తాదిర్ధర్మాచార్యో  దయానిధిః ।
సూక్ష్మదర్శీ సుమార్గజ్ఞః   కృపాలుర్మార్గర్శకః  ॥ ౧౧౫॥

శ్రీఅర్హన్నామసహస్రసముచ్చయః  

॥ ౧౦౦౮॥
ప్రాతిహార్యోజ్జ్వలస్ఫీతాతిశయో   విమలాశయః ।
సిద్వానన్తచతుష్కశ్రీర్జీయాచ్ఛ్రీజినపుఙ్గవః    ॥ ౧౧౬॥
ఏతదష్టోత్తరం   నామసహస్రం  శ్రీమదర్హతః   ।
భవ్యాః పఠన్తు సానన్దం  మహానన్దైకకారణమ్  ॥ ౧౧౭॥
ఇత్యేతజ్జినదేవస్య  జిననామసహస్రకమ్  ।
సర్వాపరాధశమనం పరం భక్తివివర్ధనమ్  ॥ ౧౧౮॥
అక్షయం త్రిషు  లోకేషు సర్వస్వర్గైకసాధనమ్  ।
స్వర్గలోకైకసోపానం   సర్వదుఃఖైకనాశనమ్  ॥ ౧౧౯॥
సమస్తదుఃఖహం సద్యః పరం నిర్వాణదాయకమ్ ।
కామక్రోధాదినిఃశేషమనోమలవిశోధనమ్  ॥ ౧౨౦॥
శాన్తిదం పావనం నృణాం మహాపాతకనాశనమ్ ।
సర్వేషాం ప్రాణినామాశు  సర్వాభీష్టఫలప్రదమ్   ॥ ౧౨౧॥
జగజ్జాడ్యప్రశమనం   సర్వవిద్యాప్రవర్త్తకమ్   ।
రాజ్యదం రాజ్యభ్రష్టానాం   రోగిణాం సర్వరోగహృత్ ॥ ౧౨౨॥
వన్ధ్యానాం  సుతదం చాశు క్షీణానాం జీవితప్రదమ్  ।
భూత-గ్రహ -విషధ్వంసి శ్రవణాత్  పఠనాజ్జపాత్  ॥ ౧౨౩॥
ఇతి శ్రీహేమచన్ద్రాచార్యవిరచితః   శ్రీఅర్హన్నామసహస్రసముచ్చయః    సమాప్తః ।

Proofread by Gautam Vora

Shri Arhan Namasahasrasamuchchayah

pdf was typeset on August 29, 2024

Please send corrections to sanskrit@cheerful.com

10 sanskritdocuments.org


	Document Information
	Document Text
	అథ శ్రీఅర్హన్నామసహస్రసముచ్చయః ।
	॥ ౧౦౦॥
	॥ ౨౦౦॥
	॥ ౩౦౦॥
	॥ ౪౦౦॥
	॥ ౫౦౦॥
	॥ ౬౦౦॥
	॥ ౭౦౦॥
	॥ ౮౦౦॥
	॥ ౯౦౦॥
	॥ ౧౦౦౮॥

	Document Credits

